
Abstract. One of the modern and popular trends in social development is the 
development, implementation and use of smart technologies in various spheres of 
society. Nowadays, there is more and more talk about the formation of a smart society 
as a special type of public organization. The main paradigm of the smart society is 
the training of personnel with creative potential, who effectively use information, 
who are able to adapt to the changing requirements of society, that is, who have the 
knowledge and skills of the XXI century. 

The research paper considers the idea of developing the paradigm of smart 
education in the country. This paradigm is a self-managed, motivational, flexible, 
resource-intensive technological education that unites smart students, smart 
teachers and a smart environment, including formal and informal learning, as 
well as organized in order for students to acquire the necessary knowledge, skills, 
skills and competencies. The introduction of smart education is based on the use 
of smart technologies, the effective use of which helps to increase the efficiency 
and effectiveness of training, build an individual educational trajectory, develop 
independent education, increase attendance and motivation of students. To improve 
the effectiveness of education in Kazakhstan, it is important to study the essence of 
smart education, as well as the prospects for the introduction of smart technologies 
in the educational process.

The article discusses theoretical and methodological approaches to the definition 
of the concept of «smart education», reveals the essence of this education system, 
describes its main elements. The concept of smart technology, advantages and 
disadvantages of smart technologies, prospects for their implementation in the 
educational process are also described. The purpose of the study is the theoretical 
justification of the use of smart technologies in the educational space and the 
actualization of the experience of the introduction of smart technologies in the 
training of teaching staff. The practical significance of the work lies in the fact that 
prerequisites are provided for decision-making in the process of strategic planning 
of the results obtained, as well as for the introduction of the described intellectual 
technologies into the educational process of organizations of general, professional 
and additional education.

Keywords: smart education, smart technologies, smart environment, smart 
pedagogy, smart student, smart teacher.

Аннотация: Әлеуметтік дамудың заманауи және танымал тенденциялары-
ның бірі қоғамның әртүрлі салаларында смарт технологияларды әзірлеу, енгізу 
және пайдалану болып табылады. Қазіргі уақытта қоғамдық ұйымның ерекше 
түрі ретінде смарт қоғамды қалыптастыру туралы көбірек айтылуда. Смарт 
қоғам парадигмасының негізгі – креативтілік әлеуеті бар, ақпаратты тиімді 
пайдаланатын, жұмыс орнының өзгермелі талаптарына бейімделе алатын, 
яғни ХХІ ғасырдың білімі мен дағдыларын меңгерген кадрларды даярлау. 

Зерттеу жұмысында елімізде смарт білім беру парадигмасын дамыту идеясы 
қарастырылады. Бұл парадигма өзін-өзі басқаратын, мотивавациялық, икемді 
ресурстармен қамтылған, «смарт» студенттерді, «смарт» педагогтарды және 
«смарт» ортаны, оның ішінде формальды және бейресми оқытуды біріктіретін, 
сондай-ақ білім алушыларға қажетті білім, білік, дағды мен құзіреттерді  меңгеру 
мақсатында  ұйымдастырылатын технологиялық білім беру жатыр. Смарт 

білім беруді енгізу смарт технологияларды пайдалануға негізделген, оларды 
тиімді пайдалану оқытудың тиімділігі мен нәтижелілігін арттыруға, жеке білім 
беру траекториясын құруға, дербес білім беруді дамытуға, білім алушылардың 
сабаққа қатысуы мен ынтасын арттыруға көмектеседі. Қазақстанда білім 
берудің тиімділігін арттыру үшін смарт білім берудің мәнін, сондай-ақ білім 
беру үдерісіне смарт технологияларды енгізу перспективаларын зерттеу 
маңызды.

Мақалада «смарт білім беру» ұғымын анықтаудың теориялық және 
әдіснамалық тәсілдері қарастырылып, осы білім беру жүйесінің мәні ашылған, 
оның негізгі элементтері сипатталған. Сонымен қатар «смарт технологиялар» 
ұғымы, смарт технологиялардың артықшылықтары мен кемшіл тұстары, 
оларды оқу процесіне енгізу перспективалары сипатталған. Зерттеу мақсаты 
– білім беру кеңістігінде смарт технологияларды қолдануды теориялық 
негіздеу және педагог мамандарды даярлауда смарт технологияларды енгізу 
тәжірибесін өзектендіру. Жұмыстың практикалық маңыздылығы алынған 
нәтижелерді стратегиялық жоспарлау барысында шешім қабылдау үшін, 
сондай-ақ сипатталған смарт технологияларды жалпы, кәсіптік және қосымша 
білім беру ұйымдарының оқу процесіне енгізу кезінде қолдану алғышарттары 
қарастырылған. 

Түйін сөздер: смарт білім беру, смарт технология, смарт орта, смарт 
педагогика, смарт студент, смарт педагог.

Ж.С. Асанова,  Ш.М. Майгельдиева, Ж. Сапаркызы, 2025.
Кызылординский университет имени Коркыт Ата, Кызылорда, Казахстан.

E-mail: zhan-84-84@mail.ru

ВОЗМОЖНОСТИ ПРИМЕНЕНИЯ СМАРТ-ТЕХНОЛОГИЙ В 
ПОДГОТОВКЕ БУДУЩИХ ПЕДАГОГОВ

Асанова Жанна Сексенбаевна – докторант, Кызылординский университет имени Коркыт Ата, 
Кызылорда, Казахстан, E-mail: zhan-84-84@mail.ru, ORCID: 0000-0003-4456-9891;
Майгельдиева Шарбан Мусабековна – доктор педагогических наук, профессор кафедры 
«Педагогики, психологии и методики начального образования» Кызылординского университета 
имени Коркыт Ата, Кызылорда, Казахстан, e-mail: sharban56@mail.ru, ORCID: 0000-0002-7453-
2662;
Сапаркызы Жанат – PhD, Кызылординский университет имени Коркыт Ата, кафедра 
«Педагогики, психологии и методики начального образования», Кызылорда, Казахстан, E-mail: 
793@mail.ru, ORCID: 0000-0001-8784-2742.

Аннотация. Одной из современных и популярных тенденций социального 
развития является разработка, внедрение и использование смарт-технологий в 
различных сферах жизни общества. В настоящее время все больше говорят о 
формировании смарт общества как особого типа общественной организации. 
Основная парадигма смарт общества-подготовка кадров, обладающих твор-
ческим потенциалом, эффективно использующих информацию, способных 

адаптироваться к меняющимся требованиям общества, то есть обладающих 
знаниями и навыками XXI века. 

В исследовательской работе рассматривается идея развития парадигмы 
смарт- образования в стране. Эта парадигма представляет собой 
самоуправляемое, мотивационное, гибкое, ресурсоемкое технологическое 
образование, объединяющее смарт-студентов, смарт- педагогов и смарт-
среду, включая формальное и неформальное обучение, а также организуемое 
с целью приобретения обучающимися необходимых знаний, умений, навыков 
и компетенций. Внедрение смарт-образования основано на использовании 
смарт-технологий, эффективное использование которых помогает повысить 
эффективность и результативность обучения, построить индивидуальную 
образовательную траекторию, развить самостоятельное образование, повысить 
посещаемость и мотивацию обучающихся. Для повышения эффективности 
образования в Казахстане важно изучить сущность смарт-образования, а также 
перспективы внедрения смарт-технологий в образовательный процесс.

В статье рассматриваются теоретико-методологические подходы к 
определению понятия «смарт-образование», раскрывается сущность данной 
системы образования, описываются ее основные элементы. Также описано 
понятие смарт-технологии, преимущества и недостатки смарт-технологий, 
перспективы их внедрения в учебный процесс. Цель исследования-
теоретическое обоснование применения смарт-технологий в образовательном 
пространстве и актуализация опыта внедрения смарт-технологий в подготовке 
педагогических кадров. Практическая значимость работы заключается в 
том, что для принятия решений в процессе стратегического планирования 
полученных результатов, а также при внедрении описанных интеллектуальных 
технологий в учебный процесс организаций общего, профессионального и 
дополнительного образования предусмотрены предпосылки.

Ключевые слова: смарт-образование, смарт-технологии, смарт-среда, 
смарт-педагогика, смарт-студент, смарт-педагог.

Кіріспе. Соңғы бірнеше онжылдықта IT технологиялар саласындағы 
дамудың қарқындылығы өте жоғары. Қазіргі уақытта қоғамдағы тенденциялар 
(смартфондар, заттар интернеті, роботтар, чат-боттар, виртуалды және 
толықтырылған шындықтар және т.б.) өмірдің барлық салаларында, соның 
ішінде білім беру саласына да өзгерістер әкелуде. «Smart» термині 1970 жылдан 
бастап технологиялық мазмұнда қолданысқа енді. Smart технологиялардың 
іс-жүзінде жүзеге асырылуы 1990 жылдардың екінші жартысынан басталады 
(Sultan, et al, 2017). Қазіргі кезеңде жеке заттар ғана емес – смарт хаб, смарт 
сағат, смарт көзілдірік, сонымен қатар қазіргі заманғы адам өмірінің барлық 
салалары – Smart University, Smart City, Smart Government құрылуда (Miller, 
2015). Техникалық және технологиялық сипаттағы өзгерістер білім беру 
саласын да трансформациялап, технологиялық дамыған мегаполистарда смарт 
мектептер мен университеттер құрылуда.

Заманауи инновациялық технологиялар  негізінде білім беру саласын 
жаңғыртудың қозғаушы күші смарт технологиялар болып табылады. 
Ақпараттық-коммуникациялық технологиялардың 90 жылдардан бастап білім 
беру саласына ену кезеңдерін бірнеше кезеңге бөліп қарастыруға болады : 

1) 1996 жылдан бастап - дербес компьютерлер АКТ құралы ретінді білім 
саласына енуі;

2) 2003 жылдан бастап - e-learning (ақпараттық және электронды 
технологиялар арқылы оқыту жүйесі ); 

3) 2005 жылдан бастап - m-learning (WAP және GPRS технологиялары 
арқылы мобильді құрылғылар арқылы оқыту); 

4) 2010 жылдан бастап - u-learning (бұл қоғамның барлық салаларында АКТ 
құралдарын пайдалана отырып үздіксіз оқыту технологиялары); 

5) 2012 жылдан бастап - Smart Education (Klichowski, et al, 2015).
Технологияның қарқынды дамуы білім беру процесін трансформациялай 

отырып смарт оқытуға әкелді, себебі қазіргі z ұрпақтардың смарт құрылғыларды 
пайдалана отырып оқу процесінедегі белсенділігі артуда.

Смарт білім беру тұжырымдамасы қоғам мен мемлекет мүддесі үшін білім 
алушылардың білімін, іскерліктері мен құзыреттіліктерін үздіксіз дамытудың 
интеллектуалды адаптивті  ортасын құру болып табылады (Глухов, т.б., 
2017). Бұл білім берудің негізгі идеясы дәстүрлі дәрістермен, семинарлармен 
және т.б. сабақ формаларымен қатар қолданылатын жаңа білім көздері мен 
технологияларын тану болып табылады. 

IBM компаниясының сарапшылары Smart Education туралы алғашқылардың 
бірі болып пікір білдірді. Олар Smart Education-ды беруді білім берушіге 
бағытталған пәнаралық білім беру жүйесі ретінде: 1) адаптивті оқыту 
бағдарламаларын және студенттерге арналған оқу портфолиоларын 2) 
бірлескен оқыту технологиялары (we-learning), оқытушылар мен студенттерге 
арналған цифрлық ресурстар 3) оқу нәтижелері туралы мониторинг және 
есеп, компьютерлік басқару 4) әлемдік білім беру ресурстарына қолжетімділік 
деп сипаттады. Корея, Сингапур тәріздес смарт білім беру тұжырымдамасын 
ұсынған алпауыт мемлекеттер білім беру саласында көш басында. Смарт білім 
беру тұжырымдамасын заңды түрде ең алғаш жариялаған Корея Республикасы 
ғылым мен білімге инвестицияны үздіксіз сала отырып  инновациялық мықты 
білім беру  жүйесін құра алды.

Осындай прогресті негізге ала отырып, білім беру саласындағы озық 
шетелдік концепцияларды, оның ішінде смарт білім беруді зерттеу өзекті деп 
деп білеміз. Сондықтан бұл зерттеудің мақсаты – білім беру үдерісіне смарт 
технологияларды енгізудің тиімділігін анықтау. Зерттеу білім беруде смарт 
технологияларды пайдалану мәселесіне арналған шетелдік және отандық 
еңбектерді зерттеуге негізделген. Зерттеу болжамы: смарт технологияларды 
енгізу білім беру үдерісінің сапасын жақсартады және студенттердің дамуына 
үлкен мүмкіндіктер ашады.

Материалдар мен әдістер
Бірінші зерттеуіміздің терминологиялық сөздерін айқындайық. Зерттеу 

мәселелеріне арналған отандық және шетелдік әдебиеттерде «smart» префиксі 
бар көптеген ұғымдар бар екенін атап өтейік. Басты ұғым: смарт білім (Smart 
Education) және смарт оқыту (Smart Learning) болып табылады. «Білім беру» 
және «оқыту» ұғымдарының мәніне «smart» жүйенің қасиеттері қосылу 
арқылы ерекшеленіп, қоршаған ортамен өзара әрекеттесуде байқалады және 
жүйеге білім беру «қабілетін» береді :

– сыртқы ортадағы өзгерістерге жылдам әрекет ету;
– өзгермелі жағдайларға тез бейімделу;
– өзін-өзі дамыту және бақылау (Днепровская,  2018).
Білім беру жүйесінде смарт технологияларды пайдалану тәсілдері 

мен мүмкіндіктерін Б.Ж. Шарипов., З.К. Бектұрова., В.П. Тихомиров., 
Н.В. Тихомирова., М.М. Кутепов., Н.В. Днепровская., А.В. Райхлина, 
А.А. Пугачев., А.Ю. Чмыхало сияқты ғалымдар мен педагогтар зерттеуде. 
М.М. Кутепов «смарт технология» түсінігін оқу процесі электронды ортада, 
интернетте жүзеге асырылатын инновациялық технология ретінде анықтайды 
(Кутепов, т.б., 2020).

З.К. Бектұрова және Н.Н. Вагапова смарт білім беруді смарт құралдар мен 
смарт құрылғыларды пайдалана отырып, смарт технологияларды қолдайтын 
смарт ортадағы білім ретінде сипаттайды (Бектурова, т.б., 2015). Смарт 
білім беру технологияларын зерттеулерінде басқа ұғымдар да қолданылады, 
мысалы, «ақылды оқыту ортасы» (Smart Learning Environment), адаптивті 
оқыту жүйелері (adaptive learning systems (Iss)), желілік оқыту жүйелері (Web-
based learning systems) және т.б. басқалары. Бұл оқыту жүйелерін түрлі тұғыр 
бойынша қарастыруға болады.  Смарт білім берудегі  жүйелілік тұғыр  интернетті 
пайдалана отырып, қажетті білім, білік, дағдылар мен құзіреттіліктерді 
меңгеруде өзгермелі қоғаммен өзара әрекеттесу сипатында жатыр. Желілік 
тұғыр ерекшелігі беру бірыңғай стандарттар мен технологиялар негізінде 
Интернетте білім беру қызметін жүзеге асыру, сондай-ақ педагогикалық 
ұжым мен студенттердің академиялық ұтқырлық деңгейін арттыру үшін білім 
беру мекемелерін, оқытушылар мен студенттерді бір жүйеге біріктіру болып 
табылады. Процедуралық тұғырды смарт технологияларға негізделген түрлі 
смарт құралдар мен құрылғылар арқылы  білім алу процесі ретінде сипаттауға 
болады. (1-кесте). 

Кесте1.  «Смарт білім» ұғымын анықтау тұғырлары
Автор Анықтама Тұғыр

Krivova L., Imas O., 
Moldovanova E., Mitchell 
P.J., Sulaymanova V., 
Zolnikov K

Smart білім беру – түрлі интеллектуалды 
технологиялар арқылы, адаптивті білім беруді 
жүзеге асыратын білім беру парадигмасы (Krivova 
et al, 2018)

Парадигмалық

Hoel T. & Mason J. Смарт білім беру - смарт педагогикаға 
дербестендірілген оқыту мен қызметтерді 
ұсынуға мүмкіндік беретін смарт технологиялар 
арқылы интеллектуалды орталарды құру (Hoel et 
al, 2018) 

Ортаға 
негізделген

Днепровская Н.В. Смарт білім беру – білім, білік, дағды мен 
құзыреттіліктерді игеруде қоршаған ортамен, 
сонымен бірге білім беру мен тәрбиелеуде  интернет 
негізіндегі өзара әрекеттесуді қамтамасыз ететін 
білім беру жүйесі (Днепровская, 2018)

Желілік

Райхлина А.В. Интеллектуалды техникалық құралдардың (смарт 
құрылғылар) негізінде жүзеге асырылатын, 
тұлғаның мотивтері мен мүдделерін ескеретін,  
білім алуда уақыты мен деңгейі бойынша икемді, 
басқарылатын үдеріс (Райхлина, 2017)

Процессуалдық

«Smart оқыту» ұғымын, ZT. Zhu, MH. Yu, & Riezebos формальды (білім 
беру ұйымдарында) және бейресми оқыту (бейресми арналар арқылы оқыту: 
әлеуметтік желілер, интернет, жаппай ашық онлайн курстар, геймификация 
және т.б.), дербес оқыту, мобильді қосымшалар мен контенттер арқылы оқыту 
ретінде сипаттайды. (Zhu, et al, 2016).

«Смарт білім беру» және «смарт оқыту» ұғымдары Корея Республикасының 
Білім, ғылым және техника министрлігі алға тартқан S.M.A.R.T. білім беру 
тұжырымдамасы негізінде ұсынылған. Бұл тұжырымдама 2011 жылы білім 
берудегі ақпараттық саясат ретінде басталды. Оның мақсаттары аббревиатурада 
нақты көрсетілген. Олар өзін-өзі басқаратын (S:Self-Directed), мотивацияланған 
(M:Motivated), икемді (A:Adaptive), ресурстармен байытылған (R:Resource-
enriched), технологиялық (T: Technology-embedded) білім беруді құрудан 
тұрады. Мұндай білімнің негізінде келесі ерекшеліктер жатыр (Chun, 2018):

 жеке оқыту траекториясы;
  интерактивті ортада оқыту; 
 пәнаралық оқыту бағдарламалары;
 халықаралық білім беру мазмұнын пайдалана отырып, кез-келген уақытта 

және кез- келген жерде оқу мүмкіндігі  (Мироненко,2018).
Қорытындылай келе қарқынды дамып келе жатқан цифрлық қоғамның 

құрамдас бөлігі болып табылатын смарт білім беру отандық білім беру 
саясатындағы жаңа, перспективалы  бағыт болып табылады. 

Бұл жүйенің негізгі элементтері 1-суретте көрсетілген - смарт білім алушы, 
смарт педагогика және смарт орта.

 

Смарт білім 
беру 

Смарт білім 
беру ортасы 

Смарт 
педагог 

Смарт 
оқушы, 
смарт 

Сурет 1.  Смарт білім берудің құрылымы 



46

Bulletin the National academy of sciences of the Republic of Kazakhstan

Енді осы жүйенің құрылымын жеке-жеке қарастырсақ. 
«Смарт білім алушы» ұғымын тұлғаның игеріп жатқан білімі мен 

дағдыларының жиынтығын анықтау арқылы ашуға болады. Қазіргі уақыт 
тұлғаға жұмыс істеуге қажетті білім мен дағдыларды игеруді ғана емес, 
сонымен қатар ұтқырлықты, шапшаңдылықты  талап етеді. Смарт білім 
алушы – смарт оқытудың басты субъектісі. «Смарт» студенттің дағдыларын 
анықтаудың бірнеше тәсілдері тұжырымдалған. Атап айтқанда, экономикалық 
ынтымақтастық және даму ұйымы (ЭЫДҰ) шеңберінде тұжырымдалған тәсілді 
атап өтуге болады. Бұл дағдылар 4 негізгі категорияға топтастырылды: ойлау 
тәсілдері, жұмыс жасау құралдары, жұмыс істеу тәсілдері және әлемде өмір 
сүру тәсілдері (Ananiadou, et al, 2009). Смарт білім беру білім алушының оқу 
мен білім алу процесінде және өмірге қажетті дағдылар мен құзыреттіліктерді 
игеруге бағытталуы қажет. Бұл дегеніміз, смарт білім берудің басты мақсаты 
білім алушыларды жан-жақты дамыту, оларды қазіргі динамикалық ортада 
жұмыс істеуге дайындау. 

Смарт білім берудің келесі элементі – смарт педагогика. «Смарт 
педагогика» білім беруде оқытудың икемді және тиімді тәсілдерін смарт 
технологиялар негізінде смарт білім беру ортасын құру арқылы оқытуды 
көздейді. Бұл технологиялардағы білім беру ресурстары сараланған түрде 
білім алушылардың түрлі дайындық деңгейлеріне, қызығушылықтарына және 
оқу профиліне қарамастан оқуға деген мотивациясын арттыратындай болып 
жасалуы қажет. Смарт педагогикада оқытудың ресми немесе бейресми болуына 
қарамастан, инновациялық әдістер мен технологияларды тиімді қолданылуы 
болып табылады. Смарт педагогика ең алдымен, білім алушылардың сыни 
және креативті ойлауын, проблемалық мәселелердің шешімін таба білуін 
қалыптастыру қажет деп тұжырымдайды. Оқу процестері оқушылардың оқу 
қажеттіліктеріне сәйкес бейімделіп, олардың жеке басының ерекшеліктерін, 
қызығушылықтарын, қалауларын және т.б. ескеруі керек. (Sampson, et al, 2002). 
Бұл дегеніміз студенттерге олардың мүмкіндіктерін кеңейтуге, қабілеттерін 
дамытуға және шығармашылық ойлауға ықпал ететін жекелендірілген 
қызметтерді ұсынудан тұрады Смарт білім беру парадигмасына сәйкес келетін 
педагогика түрлеріне қатысты пікірталастар әлі де жалғасуда. Біздің ойымызша, 
Zt.Zhu MH.Yu және P.Riezebos смарт педагогикасының мәнін дәл көрсетті, олар 
оны төрт оқу стратегиясын жүзеге асыруда көреді (Zhu, et al, 2016):

• сынып бойынша сараланған оқыту;
• топтарға негізделген ынтымақтастықта оқыту;
• қызығушылыққа негізделген жеке оқыту;
• интерактивті өзара оқыту;
Бұл стратегиялар бір-бірімен тығыз байланысты. Олардың әрқайсысы 

студенттерге олардың жеке дамуына ықпал ететін білім беру қызметтерін 
көрсетуге бағытталған.

V.L.Uskov, J.P.Bakken, A.Pandey смарт педагогика түрлеріне технологиялық 
Smart Classroom жүйелерінде пайдалану тұрғысынан қарай отырып, тәжірибеге 

бағытталған оқыту, геймификация, STEM оқыту, сондай-ақ технологияға 
негізделген және төңкерілген сынып сияқты оқыту түрлерін жатқызады (Uskov, 
et al,2015). Айта кету керек, кейбір зерттеушілер смарт педагогика түрлерін 
смарт технология тұрғысынан қарастырып  Zt.Zhu, MH.Yu және P.Riezebos 
тұжырымдарын растай отырып смарт педагогиканың тұжырымдамалық 
аппараты әлі нақты қалыптаспағандығын көрсетеді (Zhu, et al, 2016).

Смарт білім берудің келесі негізгі элементі - смарт білім беру ортасы. Бұл 
бұл АКТ мен интернет инфрақұрылымының конвергенциясы (Hwang, 2014). 
Смарт білім беру ортасын құру үшін смарт құралдар мен құрылғылар, сонымен 
қатар жасанды интеллектіге негізделген смарт білім беру ресурстары жасалуы 
қажет. Смарт білім беру ортасын пайдалану білімді меңгеруді, іскерліктер мен 
дағдыларды қалыптастыруды қамтамасыз етумен қатар, интерактивті оқыту 
процесінде білім алуды ынталандыруға, яғни мультимедиялық фрагменттерді, 
сыртқы электрондық ресурстарды, анимацияларды қамтуға, студент Smart 
құралдарды пайдалануға мүмкіндік алады. Бұл жерде Smart технологиялары 
қолданатын оқыту әдістерін дамытудың маңызы зор, өйткені заманауи білімді 
пайдалану нақты оқыту құрылымы мен сәйкес ақпараттық мазмұнды талап 
етеді.

Қазіргі уақытта оқытуды қолдау үшін қолданылатын технологиялардың 
бірнеше түрі бар, смарт сыныпты құрайтын аппараттық құралдарды (смарт 
тақта, смарт проектор,  SmartTV, 3d принтерлер, роботтар, VR және т.б.) және 
бағдарламалық қамтамасыз етуді (онлайн білім беру платформалары, ЖАОК, 
web 4.0, бұлттық технологиялар және т.б.). Смарт білім беру  ортасының 
мақсаты – студенттерге дербес және үздіксіз кедергісіз білім беру. Смарт білім 
берудің құрылымын қарастыру кезінде отандық және шетелдік зерттеушілердің 
көпшілігі осы жүйедегі смарт технологиялардың ерекше ұстанымына 
назар аударады. Себебі оқу процесінің тиімділігі көбінесе қолданылатын 
технологиялардың ауқымы мен сапасына байланысты екендігімен негізделеді.

Смарт технологиялар технологиялық дамудың ең жоғары деңгейін 
білдіреді. Бұл тұжырымдамаға ақпараттық технологияларға негізделген 
барлық заманауи технологияларды келтіруге болады. Осы себепті оған 
ақпараттық-коммуникациялық технологиялар (АКТ), цифрлық технологиялар, 
конвергентті технологиялар, NBIC-технологиялар, жетілдірілген есепке алу 
инфрақұрылымы (Advanced Metering Infrastructure (AMI)), заттар интернеті 
және басқа да технологиялар (Ардашкин, т.б., 2020). Смарт технологиялар 
ұғымының мәнін ашсақ, олар (бұлттық технологиялар, онлайн ресурстар, 
геймификация, интеллектуалды білім беру қосымшалары мен роботтар, 
виртуалды және толықтырылған шындық, ЖАОК, интерактивті чаттар 
және т.б.) білім алушылардың жеке ерекшеліктеріне сәйкес жекелендірілген 
оқытуды ұйымдастыруда адаптивті икемді технологиялар болып табылатынын 
атап өтеміз. Мұндай технологиялар, J.M. Spector-дың пікірінше, контекстті 
ескереді, дербес білім алушылардың қызығушылықтары мен ерекшеліктеріне 
жауап береді және оларды пайдалану кезінде смарт білім беру ортасы арта 

түседі (Spector,2016). А.Н.Нестерова, смарт технологиялар түрлі деңгейдегі 
пайдаланушыларға оңтайлы және интерактивті түрде жеке білім алуға 
мүмкіндік беретін білім беру смарт өнімдерін (смарт тақталар, смарт үстелдер, 
смарт экрандар, электронды сөмкелер, 3D принтерлер, бұлттық есептеулер, 
роботтар және т.б.) пайдалануға мүмкіндік береді (Нестеров, 2015). 
Е.Р.Ждановтың ұстанымы бойынша бұл технологиялар жаңа міндеттерді 
шешуге қажетті барлық сипаттамаларға ие: оқытуда әртүрлі мотивациялық 
модельдерді құру және пайдалану, жұмыс берушілердің талаптары мен білім 
беру мазмұны арасындағы тұрақты байланыс, мобильді оқыту негізінде оқу 
ақпаратының қол жетімділігі мұғалім мен студенттің дербестігіне мүмкіндік 
ашады (Жданов, 2015).

Нәтижелер мен талқылау. Білім беруде смарт технологияларды қолданудың 
перспективалары қандай? Қорқыт ата атындағы Қызылорда  университетінің 
«Информатика және АКТ» БББ білім алушылар арасында білім беру процесінде 
смарт технологияларды пайдалануды анықтауға арналған сауалнама жүргізілді. 
Сауалнамаға 135 білім алушы қатысты (күндізгі оқу формасы бойынша - 60 
студент, күндізгі қашықтықтан оқыту бойынша – 40 студент, магистратура 
бойынша – 35 магистрант.  Педагогикалық тәжірибеде оқытушылардың 80,5 % 
смарт технологияларды қолданатынын, 49,5% кейде қолданатыны анықталды. 
Студенттердің басым бөлігі 80% профессор-оқытушылар құрамының оқу 
процесінде әртүрлі интерактивті платформаларды, электронды ресурстар 
мен виртуалды зертхналарды, ЖАОК, әлеуметтік желілерді және т.б. жиірек 
пайдаланғанын қалайды. Өз кезегінде респонденттер университетте ашық 
білім беру ресурстарын өте белсенді пайдаланады - 80%;  жаппай ашық 
онлайн курстарын (қашықтықтан оқыту технологиясы) - 72%; цифрлық 
бейнебайланыс (zoom және т.б.) – 65%; білім беру платформаларын – 55%; 
бұлттық технологиялар, компьютерлік бағдарламалар – 80%, сондай ақ 
мобильді оқыту (студенттер оқу уақытын, орнын, қарқыны мен құралдарын өз 
бетінше таңдау мүмкіндігімен оқыту) - 30%, жаһандық БАҚ -30%. 78,3 %-дан 
астамы оларды пайдалану сабақтарға дайындықты айтарлықтай жеңілдетеді 
және қосымша қосымша өз бетінше оқуға мүмкіндік береді деп есептейді. 
Респонденттердің пікірінше (80,5%), смарт технологиялар оқу процесін 
жақсартады, бірақ университетте аралас оқытуды, яғни жоғарыда аталған 
технологияларды дәстүрлі оқытуда қолдану арқылы тиімдірек деп санайды 
(74,6%), Студенттердің 80,2% смарт технологиялар өзін-өзі дамытуға, өздігінен 
білім алуға және оқытудың тиімділі мен нәтижелігін арттыруға мүмкіндік 
береді деп санайды

Білім беру процесіне смарт технологияларды енгізу перспективалары 
туралы пікірталастарды кәсіби қоғамдастық үнемі жүргізіп отырады. 2022 
жылдың 18-20 тамызында Бейжіңде смарт білім беру бойынша Жаһандық 
конференция өтті. Ол білім берудің интеллектуалды технологиялары мен 
цифрлық трансформациясына арналды және тек Қытайдың ғана емес, бүкіл 
әлемнің білім беру, ғылыми және іскер топтарының сарапшыларын жинады. 

Конференцияны Пекин педагогикалық университеті мен ЮНЕСКО бірлесіп 
ұйымдастырды. Қазіргі уақытта Қытай цифрлық трансформацияны және 
білім беруді интеллектуалды жаңартуды белсенді түрде насихаттауда. Бұл 
күн тәртібі қазіргі уақытта мұғалімдердің цифрлық сауаттылығын арттыруға, 
әсіресе шалғай және ауылдық жерлерде, сондай-ақ білім беру мен оқытуға 
интеллектуалды технологияларды енгізуге көп көңіл бөлу керек деген 
жалпы әлемдік түсінікпен сәйкес келеді: жасанды интеллект, үлкен деректер, 
виртуалды шындық және басқа технологиялар білім беру процесінің барлық 
кезеңдерінде кеңінен қолданылуы керек. Шетелдік және отандық ғалымдардың 
зерттеулерін талдай келе смарт технологияларды сауатты қолдану мүмкіндік 
береді: 

1) оқытушыға:
- оқытудың тиімділігі мен нәтижелілігін арттыру;
- әрбір білім алушы үшін жеке білім беру траекториясын құру;
- студенттердің дербестігін, белсенділігін, ынтасын дамыту;
- студенттердің өз бетінше ізденістерін қолдау;
- студенттерді бірлескен белсенді іс-әрекетке тарту;
- мәселені шешу және ақпаратты қабылдауды жақсарту;
-материалды меңгеру қарқынын жылдамдату, тақырыптар мен мазмұнды 

көбірек қамту;
- студенттердің алаңдаушылығын төмендету;
2) студенттерге:
- оқуға және өмірге қажетті дағдылар мен құзіреттіліктерді арттыру;
- мотивация мен белсенділікті арттыру;
- өз бетінше білім алу дағдыларын, тапқырлықты, креативтілікті дамыту;
- оқу нәтижелерін жақсарту;
- оқу жүктемесін жеңілдету және т.б.
Бұл жүйенің оңтайлы жұмыс жасауы көп жағдайда смарт технологияларға 

байланысты, шетелдік және отандық әдебиеттерде негізінен білім алушылардың 
жеке ерекшеліктеріне сәйкес дербестендірілген оқытуды ұйымдастыруды 
жеңілдететін адаптивті, икемді технологияларды білдіреді. Ең алдымен, қандай 
смарт технологияларды озық деп атауға болатынын анықтауға тырысайық. 
Айта кету керек, ғылыми әдебиеттерде озық смарт технологияларды 
анықтаудың қалыптасқан тәсілі жоқ. Білім беру процесіндегі қолданыстағы 
смарт технологияларды қарастырсақ. Қазіргі уақытта Қазақстанда смарт оқыту 
жүйесін табысты іске асыру үшін қажетті алғышарттар қалыптасты:

- Web 4.0 ақпараттық-бағдарламалық құралдары;
- бұлтты технологиялар;
- білім беру ресурстарын құруды басқару жүйелері LMS;
- жаппай ашық онлайн курстары (ЖАОК);
- жасанды интеллект және чат GPT;
- мобильды оқыту технологиялары;
- виртуалды және толықтырылған шындық (VR and AR)

- әлеуметтік желілер (WhatsApp, Telegram, TikTok,Youtbe және блоггинг)
Аталған технологияларды білім беру процесінде қолдану инновациялық 

педагогикалық технологияларды қолдануға мүмкіндік береді. Сол 
педагогикалық технологияларды білім беру процесіне кірістіру мүмкіндіктерін 
қарастырсақ. Қазіргі Қазақстандық білім беру тәжірибесіне инновациялық 
педагогикалық технологияларды енгізу мүмкіндіктерін бағалайық (2-кесте).

Кесте 2.  Инновация педагогикалық технологиялардың енгізу мүмкіндіктері

Төңкерілген сынып + + + Мүмкін
Мобильді оқыту, ЖАОК 
және аралас оқыту

+/- + + Белгілі бір шарттар 
орындалған жағдайда мүмкін

Геймификация + + + Мүмкін
Виртуалды және толық-
тырылған шындық

- + - Белгілі бір шарттар 
орындалған жағдайда мүмкін

Микрооқыту +/- + + Белгілі бір шарттар 
орындалған жағдайда мүмкін

Адаптивті оқыту +/- + + Белгілі бір шарттар 
орындалған жағдайда мүмкін

STEM +/- + + Белгілі бір шарттар 
орындалған жағдайда мүмкін

Аймақтың және тұтастай алғанда елдің экономикасы үшін білім беруге 
смарт технологияларды енгізу кадрларды сапалы даярлауға ықпал етеді, бұл 
өз кезегінде ел экономикасының өсуіне әкелуі мүмкін. Сонымен қатар, оларды 
оқу процесінде қолдану бірқатар проблемалармен бірге жүруі мүмкін, олардың 
алдын алу келесі аспектілерді ескеруді қажет етеді:

- оқытушылардың смарт технологияларды пайдалануға дайындығы;
- білім алушылардың психологиялық және әлеуметтік ерекшеліктері;
- білім алушыға бағытталған, коммуникативті және әлеуметтік-мәдени 

тәсілдердің үйлесімі;
- заманауи технологияларды оқу процесінде қолдануды анықтау мақсатында 

педагогикалық принциптердің қолдануы.
Смарт технологияларды қолданудың түрлі перспективаларына қарамастан, 

оны Қазақстандық білім беру тәжірибесіне  енгізу жүріп жатыр. Мәселен, 
Қазақстанда смарт білім беруді ілгерілетудегі көшбасшы мемлекеттерден 

айырмашылығы, смарт-технологияларды қолдану жүйелі емес. Негізінен 
қашықтықтан білім беру процесіне жүреді және көптеген білім беру ұйымдарында 
бетпе-бет оқыту дәстүрлі тәсіл аясында ұйымдастырылады.  Ресми және 
бейресми білім беру институттары бай әлеуетке (кадрлар, контенттер, ресурстар) 
ие, бірақ олар смарт білім беруде тәжірибеде толық пайдаланылмайды. Смарт 
технологияларды практикада қолдану Қазақстанның ғылыми-техникалық 
және әлеуметтік-экономикалық, сонымен қатар әр тұлғаның өзін-өзі жүзеге 
асыруға және талантын ашуға жағдай жасауға вектор бола алады. Дәл осы 
мақсаттар мен міндеттер Ғылым және жоғары білім министрі Саясат Нұрбек 
Үкімет отырысында білім беруді дамытудың 2022-2026 жылдарға арналған 
тұжырымдамалық жобасында қарастырылған. Тұжырымдаманы іске асыру 
білім беру сапасын жақсартуға және Қазақстанның халықаралық білім беру 
рейтингтеріндегі көрсеткіштерін арттыруға бағытталған. Тұжырымдамада 
жоғары білім беруді цифрландыруды, Қазақстандық жоғары оқу орындары 
смарт университет үлгісіне көшуді жоспарлап, студенттің цифрлық профилін, 
яғни студенттік өмір жолын қалыптастыруды, EdTech цифрлық қызметтерін 
дамытуды және цифрландырудың алдыңғы қатарлы тенденцияларына сәйкес 
процестерді оңтайландыруды қамту қажет делінген. Басқару және білім беру 
қызметтерін көрсету сапасын арттыру мақсатында Сондықтан Қазақстан смарт 
білім беру жолына өту кезеңінде екенін атап өту қажет.

Қорытынды. Жалпы алғанда, зерттеу білім беру үдерісіне смарт 
технологияларды енгізу білім алушылардың үнемі өзгеріп отыратын 
ортаға бейімделуіне мүмкіндік беретін бүгінгі әлемнің мақсаттары мен 
міндеттеріне жауап беретін білімнің ең жоғары деңгейін қамтамасыз ете 
алатынын көрсетеді. Осылайша, смарт технологияларды пайдалану оқу 
үдерісінің сапасы мен тиімділігін арттыруға мүмкіндік береді, оқу ынтасын 
арттыруға, білім алушылардың белсенділігін, дербестігін, креативтігін 
дамытуға, кең ауқымды дағдыларды меңгеруге,  оқу жүктемесін жеңілдетуге 
көмектеседі. Білім сапасындағы мықты нәтижелер өз кезегінде экономикалық 
дамудың жоғары деңгейіне жетуге әкеледі. Талдау Корея Республикасы 
мен Сингапур сияқты елдерде смарт білім беру тұжырымдамасын енгізу 
жалпы технологияландырумен қатар білім сапасы бойынша жетекші 
елдердің біріне және ең мықты инновациялық мемлекеттердің айналуына 
мүмкіндік бергенін көрсетті. Осыған байланысты білім беру процесіне смарт 
технологияларды енгізу білім беру жүйесі үшін ғана емес, экономика үшін де 
үлкен перспективалар береді деген қорытынды жасауға болады. Анықталған 
артықшылықтар аясында смарт білім беру тұжырымдамасы білім берудің озық 
модельдерінің бірі болып табылады.

Дегенмен, Қазақстанда оқу үдерісіне смарт технологияларды енгізу 
баяу қарқынмен жүргізілуде. Себебі, оларды пайдалану мүмкіндігі ресми 
құжаттарда жанама түрде ғана қарастырылған, Корея, Сингапур және т.б. 
технологиясы дамыған елдер сияқты смарт білім беру моделі  тұжырымдамалық 
түрде министрлікпен бекітілмеген. «Цифрлық университеттің анықтамалық 



52

Bulletin the National academy of sciences of the Republic of Kazakhstan

стандарты» енді әзірленетін болады. «Смарт қоғам» парадигмасының 
негізгі түйіні – ХХІ ғасыр талаптарына сай келетін креативтілік әлеуеті бар, 
ақпаратты тез және тиімді тауып, пайдалана алатын, жұмыс орнының өзгермелі 
талаптарына бейімделетін, яғни білім мен дағдыларды меңгерген кадрларды 
дайындау. Мұндай білім беру процесін ұйымдастыруды смарт технологияларсыз  
елестету қиын. Білім беруде смарт технологияларды пайдалану бір аймақтың 
немесе ауылдық елді мекеннің дамуына айтарлықтай әсер етуі мүмкін, өйткені 
оларды пайдалану ақпаратты тез және тиімді тауып пайдалана алатын және 
өзгермелі жағдайларға бейімделе алатын шығармашыл, креативті мамандарды 
дайындауға бағытталған. Ол үшін білім беру ұйымдары өз миссиясын, білім 
беру мазмұнына, білім беру технологияларына көзқарастарын қайта қарауы 
тиіс. Мемлекет өз кезегінде смарт технологиялардың білім беру жүйесінің 
табиғи элементтеріне айналуы үшін нормативтік және жүйелік жағдайлар 
жасауы қажет.

